Образец бр.1

 План за спроведување

процена на влијанието на регулативата

	Наслов на предлог- законот:
	Предлог-закон за изменување на Законот за културата


	Министерство:
	Министерство за култура

	Лице за контакт/одговорно лице:
	Магдалена Диковска, раководител на Одделението за нормативни работи, тел. 3240-532
Фросина Ѓоршовска, советник, тел. 3240-552

	Очекуван датум за усвојување на предлог-законот:
	31. 12.2012 година

	Поврзаност со ЕУ директиви:
	Нема директна поврзаност, бидејќи  се предлага со овој Предлог Закон  да се изврши усогласување на  Законот за културата со Законот за  концесии и јавно приватно партнерство, кој претходно веќе е усогласен со ЕУ директивите за оваа материја.


Дел 1: Почетна процена на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна процена на влијанието на регулативата

1. Кои се главните проблеми?  

Собранието на Република Македонија го донесе Законот за концесии и јавно приватно партнерство („Службен весник на Република Македонија“ бр. 6/12) во кој во преодните одредби е содржана одредба за усогласување на посебните закони во јавниот сектор со Законот за концесии и јавно приватно партнерство. Законот за  концесии и јавно приватно партнерство, претходно веќе е усогласен со ЕУ директивите за оваа материја.
Со Законот за културата се уредуваат основите на културата како темелна вредност на Република Македонија, облиците на остварување на културата, начинот и условите на нејзиното финансирање, како и други прашања од интерес за културата.
Со членот 43 од Законот за културата е утврдено дека националниот интерес во културата може да се остварува и преку концесија. За концесија се применуваат прописите за концесија. 
Но, досега во Законот не беше опфатено регулирањето на јавните приватни партнерства.
Владата на Република Македонија на седницата одржана на 31.7.2012 година ја усвои Информацијата за напредокот на усогласување на сите закони кои треба да се усогласат со одредбите на Законот за концесии и јавно приватно партнерство и го задолжи Министерството за култура, во согласност со Упатството – насоки за хармонизација на посебните закони, да го усогласи Законот за културата со Законот за концесии и јавно приватно партнерство.
Заради усогласување на Законот за културата со Законот за концесии и јавно приватно партнерство, потребно е да се направи измена на Законот за културата во делот на одредбата која се однесува на уредувањето на концесиите и јавното приватно партнерство.
2. Кои се можните решенија (опции)? Кои регулаторни или нерегулаторни мерки би можеле да се разгледаат?
Опција 1:  Не прави ништо. 
Опцијата „не прави ништо” која се користи како параметар за спoредба на трошоците и ефектите од другите опции (baseline), при донесувањето на предложените измени на Законот за културата не може да се примени заради обврската содржана во Законот за концесии и јавно приватно партнерство за усогласување на Законот за култура со овој закон.
Опција 2: Донесување на упатство или друг акт со кој ќе се даде насока за подобро спроведување на законот. 
Оваа опција нема да биде разгледувана, односно со донесувањето на Законот за изменување на Законот за културата, ќе се регулираат односите во културата кои се однесуваат за концесиите и јавното приватно партнерство, а оваа материја може да биде регулирана само со закон.
Опција 3: Донесување на Закон за изменување на Законот за културата и усогласување со Законот за концесии и јавно приватно партнерство.
Заради обврската содржана во Законот за концесии и јавно приватно партнерство ( во преодните одредби), како и имплементација на Заклучокот на Владата на Република Македонија (од седницата одржана на 31.7.2012 година по Информацијата за напредокот на усогласување на сите закони кои треба да се усогласат со одредбите на Законот за концесии и јавно приватно партнерство), се предлага прифаќање на опцијата 3. Притоа со нејзе ќе се разгледаат, односно ќе се утврдат регулаторни мерки со кои ќе се изврши усогласување на Законот за културата со Законот за концесии и јавно приватно партнерство, во однос на опфатот за регулирање на односите во културата како за концесиите, така и за јавните приватни партнерства.
Б. Планирање на потребната работа за процена на влијанието на регулативата

1. Кои информации и податоци се веќе достапни? 
Донесен е Законот за концесии и јавно приватно партнерство („Службен весник на Република Македонија“ бр. 6/12) во кој во преодните одредби е содржана одредба за усогласување на посебните закони во јавниот сектор со Законот за концесии и јавно приватно партнерство, а кој претходно веќе е усогласен со ЕУ директивите за оваа материја.
Владата на Република Македонија на седницата одржана на 31.7.2012 година ја усвои Информацијата за напредокот на усогласување на сите закони кои треба да се усогласат со одредбите на Законот за концесии и јавно приватно партнерство и Министерството за култура е задолжено, во согласност со Упатството – насоки за хармонизација на посебните закони, да го усогласи Законот за културата со Законот за концесии и јавно приватно партнерство.

2. Кои дополнителни информации и податоци треба да се соберат? 
Не се потребни дополнителни информации и  податоци.

Консултација со експерти за предметната материја која треба да се регулира.
3. Кој тип и ниво на процена е потребно (Иницијална или Комплетна процена на влијание на регулативата - принцип на пропорционална анализа)?
Потребна е Иницијална анализа на влијанието на регулативата.
4. Дали ќе се формира меѓуресорска работна група за спроведување процена на влијанието на регулативата и кои институции ќе се вклучат?

За спроведување процена на влијанието на регулативата, нема да се формира меѓуресорска работна група.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за процена на влијанијата на регулативата?
Активностите за процена на влијанијата на регулативата се започнати.
2. Ако се планира вклучување на надворешни консултанти (на пример: за аналитички студии, собирање информации итн.), која е временската рамка предвидена за процесот на набавка и договарање?
За спроведување процена на влијанието на регулативата не се планира вклучување на надворешни консултанти, освен соработката со надлежното Министерство за економија и со странските експерти ангажирани од ОЕЦД, ЕУ и СИГМА во реализацијата на Проектот на Министерството за економија за реализација и координирање на процесот на усогласување на нашето законодавство со законодавството на ЕУ, во сите области со новиот Закон за концесиите и за јавните приватни партнерства. 

3. Кога предлог-законот и процената на влијанието на регулативата ќе бидат поднесени до Генералниот секретаријат?
Предлог-законот и процената на влијанието на регулативата ќе бидат поднесени до Генералниот секретаријат најдоцна до 1.11.2012 година.
Г. Ресурси

1. Кои се планираните човечки и/или финансиски ресурси за спроведување на процената на влијанието на регулативата и финализирање на предлог- законот ? 

За спроведување на процената на влијанието на регулативата ќе бидат вклучени вработени во Министерството за култура.
Не се потребни дополнителни финансиски средства.

